
Халқаро тараққиёт уюшмаси “Ўзбекистонда барқарор ўрмон ландшафтларини тиклаш” лойиҳаси доирасида 2025 йилда амалга оширилган ва режалаштирилган ишлар тўғрисида
МАЪЛУМОТ 

Ўзбекистонда барқарор ўрмон ландшафтларини тиклаш” лойиҳасининг 2025 йил учун Инвестициялар, саноат ва савдо вазирлиги ва Ўрмон хўжалиги агентлиги томонидан тасдиқлаб берилган тармоқ жадвалига асосан 45 млн (I чоракда 6 млн доллар, II чоракда 14 млн доллар, III чоракда 10 млн доллар ҳамда IV чоракда 15 млн доллар) доллар миқдорида инвестицияларни ўзлаштириш белгиланган бўлиб, шундан биринчи ярим йил якунларига кўра амалдаги режага асосан 20 млн доллар маблағлар ўзлаштирилиб, ҳисоботлар Миллий статистика агентлиги электрон платформасига киритилди.
Жорий йилда Лойиҳани амалга ошириш гуруҳи томонидан қуйидаги ишлар амалга оширилди.
1. Ўрмон массивларини тиклаш ва бошқариш учун ахборот платформасини яратиш (ICT) бўйича Жаҳон банки билан якка тартибдаги консультант жалб этишга келишилди ва ўрнатилган тартибда эълон берилиб, баҳолаш ишларидан сўнг тегишли мутахассис танлаб олинди. 2025 йил 
26 майдан ушбу мутахассис билан шартнома тузилди.
“Smart Forestery” ахборот тизими учун зарур бўлган техникалар рўйхати ва талаблар ишлаб чиқилиб, 2025 йил 3 июлда Ўрмон ва яшил ҳудудларни кўпайтириш, чўлланишга қарши курашиш агентлиги ҳузуридаги Тармоқ илмий-техник кенгашида кўрилиб, 9 июл куни баҳолаш гуруҳи томонидан тасдиқланди. 2025 йил 9 июл куни Ўрмон хўжалиги агентлигининг “Smart Forestery” ахборот тизими учун ускуналар ва дастурий таъминот сотиб олиш (LRP/ICB/05) ҳамда тегишли хизматлар хариди юзасидан Жаҳон банки, tenderweek сайти, Экология вазирлиги, Ўрмон агентлиги сайтлари ҳамда “Народное слова” газетасида эълон берилди. 2025 йил 21 август куни фақатгина бир дона иштирокчидан таклифлар келиб тушди ва баҳолаш гуруҳи томонидан очилди. Ҳозирда техник жиҳатдан баҳолаш ишлари олиб борилмоқда. 
Ўрмон хўжалиги ерларини масофадан зондлаш маълумотларини қайта ишлаш орқали таҳлилий маълумотлар базасини шакллантириш ва космик мониторинг натижасида аниқланган барча кўрсаткичларни “Smart Forestry” платформасида акс эттириш бўйича Космик тадқиқотлар ва технологиялар агентлиги билан 2025 йил 23 июнда қиймати 460 минг АҚШ долларлик 
2-сонли шартнома тузилди.
Бундан ташқари Ўрмон хўжалиги агентлигига тегишли ер майдонларини электрон ахборот тизимларига киритиш учун аеро-космик суратлар ёрдамида ортофотопланларни яратиш, ер участкаларида дешифровка ишларини бажариш, ердан фойдаланувчилар кесимида ер ресурсларини хатлов ҳамда табиий яйлов ва пичанзорларда геоботаник тадқиқотлар ўтказиш, УзКАД дастуридан рўйхатдан ўтган чегаралари ва майдонларини таҳлил қилиш ҳамда электрон хариталарини яратиш ва янгилаш бўйича Республика Аерогеодезия маркази билан 2025 йил 9 июлда  42/2-25-сонли шартнома тузилди.
2. 2025 йил 24 июл куни лойиҳанинг 1.3- субкомпоненти- минтақавий ҳамкорликни ривожлантириш бўйича Ўрмон ва яшил ҳудудларни кўпайтириш, чўлланишга қарши курашиш агентлиги ва Марказий Осиё минтақавий экологик маркази (CАRЕC- Regional Environmental Center for Central Asia) билан қиймати 2 млн долларга 2 йиллик шартнома имзоланди. 
3. Ўрмон хўжаликлари учун махсус техника ва механизмлар (экскаватор, юк ва сув ташиши машиналари, тракторлар ва трактор механизмлари)ни етказиб бериш бўйича 5 та лотдан иборат, қиймати 8,3 млн долларга LRP/ICB/01-R тендер савдолари ўтказилиб, 2024 йил 
19 декабрда ҳужжатлар очилган.
Бугунги кунда баҳолаш ишлари якунланиб, ягона 4-лот доирасида ғолиб компания аниқланган. Қолган лотлар (1,2,3 ва 5) бўйича қайта тендер (ретендер) савдоларини ўтказиш таклифи киритилган. 
Фақатгина, 4-лот доирасида 1 млн 300 минг АҚШ долларига тендер ғолиби билан 2025 йил 22 июл куни шартнома имзоланди ва етказиб бериш муддатлари беш ойдан икки ойга қисқартирилди ва ҳозирда техникаларни қабул қилиш ишлари олиб борилмоқда.
ЛАОГ томонидан (ретендер ҳужжатларига қўшимча қилган ҳолда янги харид пакетлари ишлаб чиқилди) 17,4 млн долларлик 3 та харид пакети хусусан, LRP/ICB/06 / Қишлоқ хўжалиги асбобларини етказиб бериш, LRP/ICB/07 / Ўрмон хўжалиги ва ер тузиш ишлари учун оғир техника ва тракторлар етказиб бериш, LRP/ICB/08 / Ўрмон хўжалиги учун бутун ер усти юк машиналарини харид қилиш бўйича 2025 йил 11 август куни эълон берилди.
4. Ўрмон ҳудудларини экологик таснифлаш тўғрисида "Яшиллойиҳа" лойиҳалаш институти ДМ билан тўғридан-тўғри шартнома тузилган бўлиб, бўнак сифатида ушбу ташкилотга жами 510 минг АҚШ доллари миқдорида маблағлар ўтказиб берилган. Институти томонидан 6 та ҳудуд бўйича 10 нафардан кўпроқ мутахассис гуруҳлари ташкил этилган. 
100 га яқин мутахассислар лойиҳа доирасидаги ерларни ўрганиш, экологик классификация қилиш ишларини олиб бормоқда. Амалдаги шартномага кўра институт томонидан бажарилган ишларни биринчи босқичи бўйича дастлабки маълумотлар Ўрмон агентлигига тақдим этилди.
5. 2025 йил 7 февралда ўрмон ерларида яйловларни қайта тиклаш, сувни тежаш ва тоғ ўрмонларида тупроқ эрозиясига қарши курашиш  агротехник тадбирлари бўйича жами 24 та ўрмон хўжаликлари билан 21 млн 950 минг долларлик шартномалар расмийлаштирилди.
		Бугунги кунда ушбу маблағларнинг 30 % миқдори 6 млн 585 минг доллари ўрмон хўжаликларига ўтказиб берилган. 
6. Ўрмон агентлиги директорининг 2025 йил 2 июндаги 97-сонли буйруғига асосан,  4 та агротадбирлар хусусан, “ўрмонзорларнинг табиий тикланишига кўмаклашиш”, “агроўрмончилик тадбирларини амалга ошириш”, “саноатбоп ўрмонзорлар ташкил этиш” ва “доривор ўсимликлар плантaцияларини ташкил этиш” бўйича 3 йиллик ишлар ва молиялаштириш бўйича тадбирлар режаси ишлаб чиқилган ва 37 та ўрмон хўжаликлари бўйича жами 9 млн 775 минг долларига шартномалар имзоланиб, маблағларнинг 25 фоизи ўтказиб берилди.
7. Лойиҳанинг 3 компоненти доирасида  International Consultant for Planning and Design of Mobile Ecotourism Infrastructure экотуризм инфраструктураларини режалаштириш ва лойиҳалаш бўйича халқаро консультант учун эълон берилди. Ҳозирги кунда 12 нафар номзодлардан консультант танлаб олиш жараёни кетмоқда. 
Экотуризм инфраструктураларини режалаштириш ва лойиҳалаш бўйича халқаро консультант танлаб олинганидан сўнг, мазкур консультантлар томонидан экотуризм инфраструктураларини режалаштириш ва лойиҳалаш бўйича таклифлар, дастлабки ҳисоботлар 2025 йилнинг 4 квартали якунида тақдим этиши кутилмоқда.

8. Лойиҳани бошқариш ва мувофиқлаштириш ҳар чоракда қўйилган инвестицияларни ўзлаштириш кўрсаткичлари ўз вақтида амалга оширилиб борилиши юзасидан чоралар кўрилмоқда. 
Лойиҳага бугунги кунда қуйидаги консультантлар жалб этилган:
-2025 йил 1 апрелдан; “Лойиҳани бошқариш бўйича индивидуал консультант” жалб қилинган. 
- 2025 йил 26 майдан “Ўрмон массивларини тиклаш ва бошқариш” ахборот (ICT) платформасини яратиш бўйича консультант жалб қилинган; 
- 2025 йил 4 июнда “Лойиҳа доирасидаги харидларни бошқариш” бўйича халқаро консультант жалб қилинган.
Бундан ташқари лойиҳа доирасида 3 та халқаро консультант (халқаро кўчатчилик, туризм ва INVITRO бўйича) жалб қилиш кўзда тутилган.
2025 йил 21-31 июль кунлари Жаҳон банкининг лойиҳа бошқарувига кўмаклашиш миссияси ташриф буюрди ва лойиҳа доирасида олиб борилаётган ишлар билан тўлиқ танишиб, лойиҳа амалга оширилаётган ҳудудларга ташриф амалга оширилди ва  Ҳукумат ва тегишли вазирликларга лойиҳа юзасидан ўз хулосаларини тақдим этди.
Сентябр-октябр ойларида Smart Forestery” ахборот тизими учун ускуналар ва дастурий таъминот сотиб олиш (LRP/ICB/05) бўйича тендер ҳужжатларини якунлаш ва шартнома имзолаш, йил якунига қадар 
17,4 млн долларлик тендер савдоларини якунлаб шартнома имзолаш ва тармоқ жадвалда белгиланган техник ёрдам бўйича ҳамкор TAP (Technical Assistance Partner) ҳамда аҳоли даромад манбаларининг барқарорлигини таъминлаш ва қўшимча қиймат занжирларини яратиш бўйича консультант компаниялар учун эълонлар бериб, лойиҳага жалб этиш ва йиллик белгиланган ўзлаштириш режасини амалга ошириш кўзланган.
